
						વિકિસ્રોતમાંથી

					

					


					
					
					આ પાનાનું પ્રુફરીડિંગ થઈ ગયું છે

નહૂષ સરખો સાધવી, શત યજ્ઞનો કરનાર;

કામ અર્થે કર જોડિયા, પૂછી લેજો પાર. ૪૪૦

પારાશર પંડિત ઘણો, નવ ખંડ જેનું નામ;

મચ્છગન્ધા મનમાં વસી, કર્તવ્ય કહિયે કામ. ૪૪૧

ઇંદ્ર સરીખો અધિપતિ, ઈંદ્રાસન સુખ ધામ;

ગૌતમ નારી સંગે રમ્યો, કર્તવ્ય કહિયે કામ. ૪૪૨

ચતુર ચંદ્ર સરીખડો, રોહિણી સરખી રાણ;

ગુરુની નારી ભોળવી, કર્તવ્ય કહિયે કામ. ૪૪૩

કહેતાં પાર ન પામિયે, પ્રકાશિયે શિદ પાપ;

સહુકોને મન સિદ્ધ છે, જાણો આપોઆપ. ૪૪૪

હવે અક્ષર રખે લખો, ડાહ્યા થઈને આપ;

મને સિદ્ધ માન્યું અમો, (લખે) બ્રહ્મહત્યાદિક પાપ. ૪૪૫



ચોપાઇ.



બેઠા બેઉ જણ સ્થાનક ઠરી, હેત પ્રીતશું વાતો કરી;

વીસારી મૂકી તે વાત, સ્નેહ વધાર્યો મનડાં સાથ. ૪૪૬

ઉષ્ણ કાળ અગ્નિની જ્વાળ, ખરા થયા મધ્યાહ્ન જ કાળ;

પ્રધાન ખોળે મૂક્યું શીશ, સૂતો રાજા તેણે દીશ. ૪૪૭

ભર નિદ્રા થઇ જ્યાહરે, વજીર વિચાર કરે ત્યાહરે;

જેના હૈડામાંહે ડાઘ, આવો ક્યાંથી પામીશ લાગ. ૪૪૮ 

અર્થી દોષ મનમાં કેમ ગણે, જોગી ભોગીને કેમ બને;

શૂરા કાયરનો ન મળે મેળ, પાપી ધર્મીને ન હોય બેલ ૪૪૯

સતી ગુણીકાને ન હોય પ્રીત, રાય રંકની ન હોય એક રીત;

મૂર્ખ પંડિતને ન દે માન, સાચ જૂઠનું ન એક તાન. ૪૫૦

રાજા સાચો વહેમી પ્રધાન, ત્રીજું નહો તેમાં અનુમાન;

અરુંપરું ચોપાસે જોય, માનવી માત્ર મળે નહિ કોય. ૪૫૧

કહાડી પાળી રાખી તળે, મારી તે રાજાને ગળે;

થયો અધર્મી તેહ અજાણ, માર્યો રાજા ચતુરસુજાણ. ૪૫૨

ન ગણી હત્યા પોતે મંન, મૂક્યો અશ્વ છોડીને વંન;

ઘાલ્યો રાયને ભોમી ખણી, પાપ શંકા મનમાં નવ ગણી. ૪૫૩

ચંપે બેઠતો માળી ચડી, દીઠું અચરત નજરે અડી;

મનમાંહે થરથર ધ્રૂજિયો, સઘળી વાતે ત્યાં બૂઝિયો. ૪૫૪

